
				Chesta paggena è stata leggiuta du' vote e mo è fernuta. 


A farte bella Dio nce s’è spassato, 

ma mo’ cu mme te stai spassanno tu! 

 
T’e miso mmano chisto core mio 

comm’a na pazziella ’e criatura! 

Bella e crudele, tu nun hai paura 

de farle male e d’ ’o putè spezzà! 

L’ ’e dato corda, e mo t’ ’o guarde e ride; 

isso cchiù strilla, e tu cchiù ’o fai strillà! 

Che vuo’ da me? Vuo’ vencere? ’E vinciuto! 

Stu core ha ditto sì! S’è cunfessato! 

Primma redeva, e tu nun l’ ’e vuluto, 

e ha perduta ’a scummessa e s’è cagnato! 

Li ppónte acute de chist’uocchie belle 

l’hanno passato a pparte a pparte; e mo, 

doppo d’averlo miso mmiezo ’e stelle, 

t’ ’o miette sotto ’e piede e dice no!

  				Urtemo cagnamiento 'o 28 set 2019, a 'e 22:28
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

				'Nfurmazzione p''a privacy
	Nfurmazzione ncòppa a Wikisource
	Avvertimiente
	Codice di condotta
	Sviluppature
	Statistiche
	Dicerazzione ncopp'ê cookie
	Cundiziune d'uso
	Desktop



			

		
			








